
ABSTRAK

Tujuan kajian ini adalah untuk mengenal pasti hubungan antara minat, efikasi kendiri

dan kemahiran kebolehpasaran pelajar kolej vokasional dengan kecenderungan

menjadi usahawan tani. Berdasarkan teori pemilihan kerjaya Holland, teori

kematangan kerjaya Crites, dan teori modal insan Schultz, empat domain dipilih iaitu

minat, efikasi kendiri, kemahiran kebolehpasaran dan kecenderungan menjadi

usahawan tani. Kajian ini adalah berbentuk kuantitatif dengan menggunakan kaedah

tinjauan. Instrumen kajian yang digunakan adalah satu set soal selidik dan protokol

temu bual. Soal selidik mengandungi 125 item berskala Likert 5-poin. Seramai 250

orang pelajar daripada tiga buah kolej vokasional pertanian telah dipilih sebagai

sampel kajian dengan menggunakan teknik pensampelan rawak berstrata berdasarkan

jantina dan bidang pengkhususan. Dapatan ujian F dan ujian Post-Hoc Scheffe

menunjukkan minat adalah berbeza secara signifikan [F(7, 242)=3.04, p<0.05] antara

pelajar bidang Agroindustri Tanaman (M=4.18; SP=0.34) dengan pelajar Hortikultur

Hiasan (M=3.68; SP=0.61). Dapatan ujian F dan ujian Post-Hoc Scheffe juga

menunjukkan efikasi kendiri adalah berbeza secara signifikan [F(2, 247)=4.48,

p<0.05] antara pelajar yang menerima maklumat kerjaya lebih daripada tujuh kali

(M=4.09; SP=0.45) dengan pelajar yang menerima maklumat kerjaya satu hingga tiga

kali (M=3.85; SP=0.48). Analisis korelasi mendapati minat, r(250)=0.663, p<0.01,

efikasi kendiri, r(250)=0.606, p<0.01, dan kemahiran kebolehpasaran r(250)=0.742,

p<0.01, mempunyai hubungan yang signifikan dengan kecenderungan menjadi

usahawan tani. Analisis regresi mendapati dua domain minat iaitu keyakinan diri

(β=0.23, p<0.05) dan peranan pensyarah (β=0.22, p<0.05), dua domain efikasi

kendiri iaitu maklumat pekerjaan (β=0.29, p<0.05) dan penyelesaian masalah (β=0.17,

p<0.05) serta empat domain kemahiran kebolehpasaran iaitu kemahiran komunikasi

(β=0.28, p<0.05), kerohanian (β=0.23, p<0.05), kemahiran kerja berpasukan (β=0.17,

p<0.05), dan kemahiran keusahawanan (β=0.14, p<0.05) adalah faktor-faktor yang

mempengaruhi kecenderungan pelajar menjadi usahawan tani. Kesimpulan kajian ini

adalah terdapat hubungan yang signifikan antara minat, efikasi kendiri, dan kemahiran

kebolehpasaran dengan kecenderungan menjadi usahawan tani. Faktor-faktor utama

yang mempengaruhi kecenderungan menjadi usahawan tani termasuk keyakinan diri,

maklumat pekerjaan, kemahiran komunikasi, kerja berpasukan dan kemahiran

keusahawanan. Implikasinya, satu kerangka baharu dapat dibangunkan bagi

meningkatkan kecenderungan pelajar kolej vokasional untuk menjadi usahawan tani.



THE RELATIONSHIP BETWEEN INTEREST, SELF-EFFICACY AND

EMPLOYABILITY SKILLS OF VOCATIONAL COLLEGE STUDENTS

WITH THE TENDENCY TO BECOME AGRICULTURAL

ENTREPRENEURS

ABSTRACT

The purpose of this study was to identify the relationship between interest, self-

efficacy and employability skills of vocational college students with the tendency to

become agricultural entrepreneurs. Based on Holland's career selection theory, Crites

career maturity theory and Schultz's human capital theory, four domains were selected,

namely interest, self-efficacy, employability skills and tendency to become

agricultural entrepreneurs. The research was a quantitative study using a survey

method. The research instruments used in this study included a set of questionnaires

and interview protocols. The set of questionnaires contains 125 five-point Likert scale

items. A total of 250 students from three agricultural vocational colleges was selected

as a sample using stratified random sampling technique based on gender and

specialization. The results of the F test and Post-Hoc Scheffe test showed that the

interest was significantly different [F(7, 242)=3.04, p<0.05] between the students in

the Plant Agroindustry (M=4.18; SD=0.34) and the students in the Ornamental

Horticulture (M=3.68; SD=0.61). The results of the F and Post-Hoc Scheffe test also

showed that self-efficacy was significantly different [F(2, 247)=4.48, p<0.05]

between the students who received career information more than seven times (M=4.09;

SD=0.45) and the students who received career information one to three times

(M=3.85; SD=0.48). The correlation analysis found that the interest, r(250)=0.663,

p<0.01, self-efficacy, r(250)=0.606, p<0.01, and employability skills r(250)=0.742,

p<0.01, have a significant relationship with the tendency to become agricultural

entrepreneurs. The regression analysis found that two interest domains namely self-

confidence (β=0.23, p<0.05) and the role of lecturers (β=0.22, p<0.05), two self-

efficacy domains namely job information (β=0.29, p<0.05) and problem-solving

(β=0.17, p<0.05) as well as four domains on employability skills, namely

communication skills (β=0.28, p<0.05), spirituality (β=0.23, p<0.05), teamwork skills

(β=0.17, p<0.05), and entrepreneurial skills (β=0.14, p<0.05) were the factors that

influenced the students to become agricultural entrepreneurs. As a conclusion, the

study found that the interest, self-efficacy and employability skills have a significant

relationship with the tendency to become agricultural entrepreneurs. The main factors

that influenced the students to become agricultural entrepreneurs are self-confident,

job information, communication skills, teamwork skills and entrepreneurial skills. The

implication of the study is the creation of a new framework that could be used to

enhance the potential of the vocational college students to become agricultural

entrepreneurs.

1

BAB 1

PENDAHULUAN

1.1 Pengenalan

Pertumbuhan ekonomi dunia yang pesat dan proses globalisasi telah menjadikan

persekitaran ekonomi lebih dinamik dan kompetetif. Melalui dasar Sasaran Pembangunan

Mapan (Sustainable Development Goals – SDGs) yang menjadi agenda utama negara-

negara Pertubuhan Bangsa-bangsa Bersatu (PBB) yang telah dilaksanakan pada awal

tahun 2016 amat menekankan hak asasi manusia melalui matlamat pembangunan

ekonomi, sosial dan kebudayaan termasuk keselamatan makanan serta peningkatan

nutrisi untuk kesejahteraan hidup masyarakat (Suruhanjaya Hak Asasi Manusia, 2016).

Dasar Pembangunan Mapan (Sustainable Development Goals – SDGs) merupakan

kesinambungan daripada dasar Sasaran Pembangunan Milineum (Millenium

Development Goals – MDGs) yang telah berakhir pada tahun 2015 (Suruhanjaya Hak

Asasi Manusia, 2016). Situasi ini mewujudkan peluang dan cabaran kepada pertumbuhan

ekonomi negara termasuk sektor pertanian (Unit Perancang Ekonomi, 2010). Sektor

pertanian yang merangkumi industri agromakanan turut berdepan dengan cabaran dan

memerlukan transformasi bagi meningkatkan sumbangannya dalam menyokong aspirasi

negara berpendapatan tinggi menjelang tahun 2020 (Dasar Agromakanan Negara, 2011).

Antara cabaran yang dihadapi adalah meningkatkan daya saing, memenuhi keperluan

tenaga kerja mahir dan separa mahir, menjamin bekalan makanan yang mencukupi,

membangunkan industri secara mampan dan mampu menarik pelabur swasta.

Dalam Rancangan Malaysia Ke-11 (RMK-11), industri agromakanan

ditransformasi dan dimodenkan bagi mencapai jaminan bekalan makanan, menyediakan

peluang pekerjaan dan menjana pendapatan yang lebih tinggi kepada petani. Pelbagai

inisiatif akan dilaksanakan bagi meningkatkan produktiviti, memperkukuh rantaian

bekalan makanan, menambah baik khidmat sokongan dan penyampaian, memperkasa

pengetahuan dan kemahiran petani serta memastikan pematuhan kepada standard dan

amalan pertanian baik (Rancangan Malaysia Kesebelas, 2016). Dalam mencapai objektif

ini, semua pihak berkepentingan perlu merancang, menyelaras dan melaksanakan

program secara efektif dalam merangka penstrukturan semula sektor pertanian supaya

kekal menjadi jentera ketiga pertumbuhan ekonomi selepas sektor pembuatan dan sektor

perkhidmatan. Justeru itu, sektor pertanian perlu diberi perhatian sebagai penyokong

kepada pertumbuhan ekonomi negara dan penyumbang utama hasil pertanian untuk

kegunaan tempatan.

Bagaimanapun masyarakat masih menganggap bidang pertanian tidak

mendatangkan hasil yang lumayan menyebabkan ramai usahawan dan pelabur swasta

tempatan tidak begitu berminat untuk melibatkan diri dalam industri pertanian (Ab.

Rahim, 2016). Industri pertanian dianggap berisiko tinggi serta mempunyai tempoh

pulangan balik pelaburan yang lambat. Tanggapan negatif sebegini perlu ditukar kepada

persepsi bahawa sektor pertanian merupakan sumber pertumbuhan ekonomi baru,

berdaya maju dan dapat diatasi risikonya melalui perancangan yang baik, penggunaan

teknologi yang moden dan bersedia mengamalkan strategi pemasaran yang agresif (Ab.

Rahim, 2016). Keutamaan yang perlu diberi perhatian ialah perubahan minda yang perlu

ada pada pengusaha-pengusaha bidang pertanian supaya selaras dengan tuntutan keadaan

dan situasi semasa (Ghizan, 2017). Perubahan minda ini perlu untuk membolehkan sektor

pertanian bergerak balas dengan segera dan tepat kepada setiap perubahan dalam pasaran,

memikirkan pertanian sebagai usaha besar-besaran yang berkeupayaan untuk

mengeksport dan memasuki pasaran global.

Justeru itu, institusi pendidikan seperti kolej vokasional adalah tempat yang sesuai

untuk memberi pendedahan kepada pelajar tentang kepentingan sektor pertanian.

Tindakan segera perlu diambil untuk menarik minat pelajar-pelajar terhadap pendidikan

pertanian, sejajar dengan matlamat negara untuk menggerakkan sektor pertanian seiring

dengan sektor perindustrian. Untuk bergerak ke arah perindustrian, sektor pertanian perlu

dimajukan dengan mengambil contoh kejayaan yang telah dicapai oleh negara-negara

yang sudah maju seperti Amerika Syarikat dan England (Zairon et al., 2001). Kini, sektor

pertanian masih belum bersedia dan tidak mampu menggunakan teknologi terkini,

pendekatan pengurusan yang tidak profesional dan sistem pemasaran yang masih tidak

teratur (Nor Hayati, 2006; RMK-11, 2016). Sehubungan itu, menurut Alimudin (2008),

pendidikan pertanian perlu dikaji semula supaya pendidikan tersebut selari dengan

keperluan negara masa kini. Di samping itu, Kementerian Pendidikan Malaysia (KPM)

telah memperkenalkan aliran vokasional dan teknikal seawal tingkatan satu sebagai salah

satu usaha untuk mengelakkan berlaku pembaziran sumber tenaga manusia dalam negara.

Pendidikan dalam bidang pertanian adalah asas dalam penyediaan tenaga kerja

dan usahawan tani dalam sektor pertanian kerana objektif pendidikan pertanian adalah

untuk melahirkan pekerja pertanian (Ahmad Tajudin & Naza Idris, 2006). Nikhat dan

Zebun Khan (2017) juga menyatakan sekiranya tidak terdapat kerelevanan kursus yang

ditawarkan dan kemahiran yang diterapkan oleh institusi pendidikan dengan kerjaya

pilihan, maka peluang untuk mendapat pekerjaan dan melanjutkan pelajaran dalam

bidang tersebut tidak dapat ditingkatkan. Sekiranya pelajar tidak memilih kerjaya

pertanian, ini menunjukkan kursus dan kemahiran yang dipelajari berkemungkinan tidak

relevan dengan kerjaya tersebut (Smoorenburg &Velden, 2000).

Beberapa kolej vokasional menawarkan kursus-kursus pertanian untuk memenuhi

sumber tenaga manusia atau modal insan yang diperlukan oleh negara dalam sektor

pertanian. Namun begitu, adakah pelajar-pelajar ini memilih bidang pertanian sebagai

pilihan kerjaya mereka setelah tamat belajar? Pelajar ini sepatutnya memilih kerjaya

dalam bidang pertanian kerana mereka ini telah terlibat secara langsung dalam

mempelajari mata pelajaran pertanian dan menurut teori pembelajaran sosial Krumboltz,

pengalaman pembelajaran mempengaruhi pemilihan kerjaya seseorang individu (Sidek,

2002a).

Usaha memperkukuh laluan kerjaya dan pendidikan dalam kalangan pelajar

pendidikan vokasional kini menjadi keutamaan Kementerian Pendidikan Malaysia.

Menurut Laporan Rancangan Malaysia Kesepuluh (2011-2015), hanya 23% sahaja

daripada jumlah tenaga kerja di Malaysia mempunyai pendidikan tertiari berbanding

dengan kadar negara-negara Pertubuhan Kerjasama Ekonomi dan Pembangunan (OECD),

iaitu hampir 28% dan mencecah 35% di Singapura dan Finland (RMK 10, 2015). Pada

masa yang sama, dianggarkan seramai 100,000 atau 22 peratus pelajar Malaysia yang

memasuki pasaran pekerjaan sebaik sahaja menamatkan 11 tahun persekolahan, dengan

hanya memiliki kelayakan Sijil Pelajaran Malaysia (Norkhatijah, Poo Bee Tin & Zaimah,

2012). Oleh yang demikian, bimbingan terhadap laluan pendidikan dan kerjaya pilihan

pelajar perlu ditangani untuk membantu pelajar merancang laluan pendidikan dalam

memilih hala tuju kerjaya yang paling sesuai. Ironinya, dalam kepesatan

perkembangan dunia pendidikan, cabaran yang besar perlu ditangani. Keadaan ini

menunjukkan terdapat cabaran yang perlu ditangani dalam usaha untuk memadankan

tenaga kerja dengan kebolehan memilih kerjaya yang sesuai dengan potensi diri seorang

pelajar. Selaras dengan itu, minat berkaitan kerjaya dalam kalangan pelajar perlu

ditingkatkan melalui aktiviti yang mampu membuka minda pelajar tentang aspek

kerjaya masa hadapan.

Kajian yang dijalankan oleh Martha (2009) mendapati pemilihan kerjaya

merupakan satu kemahiran hidup yang penting untuk menghasilkan pelajar yang mampu

berdikari dan bersedia dengan perubahan pesat dalam dunia pekerjaan. Secara tidak

langsung ianya akan mengekalkan keseimbangan yang sihat antara peranan kerja dan

kehidupan. Justeru, pembangunan kesedaran kerjaya boleh membantu pelajar dan

memainkan peranan yang aktif dalam merancang kerjaya masa depan mereka.

Kejayaan seseorang individu dalam bidang pekerjaan banyak dipengaruhi oleh

faktor minat seseorang terhadap kerjaya yang diceburi. Kecenderungan seseorang untuk

melakukan sesuatu kerja dengan penuh minat dapat menambahkan lagi keyakinan diri

untuk berjaya (Yahya & Asadul, 2010). Oleh itu, minat menjadi satu penggerak

seseorang untuk memberikan perhatian dan tumpuan terhadap sesuatu pekerjaan.

Individu perlu berusaha dengan menunjukkan kesungguhan dalam melakukan kerjaya

yang telah dipilih. Minat juga adalah salah satu faktor terpenting dalam menentukan

kejayaan seseorang individu dalam bidang yang diceburinya (Norbaizura et al., 2012).

Persoalan yang timbul adakah pelajar kolej vokasional pertanian ini berminat dengan

pemilihan kerjaya dalam bidang pertanian dan adakah mereka cenderung untuk menjadi

usahawan tani? Menurut Norhasni, Mohd Ashraff dan Anzar (2015), sektor pertanian

sehingga kini masih terdapat kekurangan penglibatan golongan muda, terutamanya belia

berpendidikan tinggi. Golongan muda ini diperlukan oleh negara untuk menaik taraf

indusrti pertanian, memodenkan industri asas tani dan memperbanyakkan lagi pekerja

berkemahiran yang terlibat dalam sektor pertanian secara komersial. Persepsi negatif

masyarakat terhadap sektor pertanian telah menyebabkan minat belia terhadap

penglibatan dalam sektor pertanian masih berkurangan. Menurut Nurul Huda dan Ramlee

(2009), kebanyakan usahawan tani memulakan perniagaan kerana minat. Ini

menunjukkan minat yang wujud dalam diri seseorang individu berupaya menjadi

pendorong utama seseorang itu untuk bergelar usahawan tani yang berjaya. Namun

begitu, kelemahan utama usahawan tani adalah dalam bidang pemasaran dan pengurusan

kewangan serta kekurangan pengetahuan penggunaan teknologi terkini walaupun

usahawan tani mempunyai kesedaran akan kepentingan usaha pengkomersialan produk-

produk mereka di pasaran.

Pelajar juga seharusnya mempunyai tahap efikasi kendiri yang tinggi terhadap

kerjaya dalam bidang pertanian dan menunjukkan kecenderungan untuk menjadi

usahawan tani kerana kejayaan dalam melakukan sesuatu pekerjaan memerlukan

keyakinan dan kepercayaan individu tersebut untuk mengambil tindakan yang sepatutnya

terhadap tugasnya (Paulsen & Betz, 2004). Dalam kajian meta-analisis tentang hubungan

efikasi kendiri dan minat dengan pilihan kerjaya, Lent dan rakan (1994) mendapati

bahawa kedua-dua efikasi kendiri dan minat adalah mempunyai hubungan dengan

pemilihan kerjaya. Mereka membuat kesimpulan bahawa minat dan efikasi kendiri adalah

perkara penting dalam menentukan pemilihan kerjaya. Lent dan rakan (1994) juga

menemukan dapatan bahawa terdapat dua keadaan yang menunjukkan efikasi kendiri

boleh mempengaruhi pemilihan kerjaya iaitu bersama minat dan tanpa minat. Perkara ini



8

telah dikaji oleh penyelidik seperti Donnay dan Borgan (1999), Tracey (2002) serta

Tracey dan Hopkins (2001).

Donnay dan Borgan (1999) mendapati efikasi kendiri lebih mempengaruhi

pemilihan kerjaya berbanding dengan minat. Tracey dan Hopkins (2001) pula

memperoleh trend yang berbeza iaitu minat lebih mempengaruhi pilihan kerjaya

berbanding efikasi kendiri. Walaupun pada kedudukan yang berbeza, kedua-dua minat

dan efikasi kendiri terbukti penting dalam proses pemilihan kerjaya. Tracey (2002) yang

juga menjalankan kajian tentang hubungan di antara efikasi kendiri dengan minat

mendapati bahawa minat dan efikasi kendiri saling memberi kesan terhadap satu sama

lain. Oleh itu, bagi Tracey (2002) minat dan efikasi kendiri adalah sebagai kunci utama

dalam proses memilih kerjaya.

Selain minat dan efikasi kendiri, pelajar juga mesti menguasai kemahiran

kebolehpasaran untuk berjaya dalam kerjaya yang bakal dipilihnya (Brown, 2002).

Tenaga kerja yang fleksibel, berkemahiran teknikal dan memiliki kemahiran

kebolehpasaran yang tinggi seperti mempunyai pemikiran kreatif, kemahiran

menyelesaikan masalah serta kemahiran analitikal akan mempelopori pentas global dunia

pekerjaan serta menjadi pilihan majikan (Mohd Salleh et al., 2008). Namun begitu,

Kamaruddin (2010) serta Tan dan Nor Hazwin (2010) mempersoalkan sama ada graduan-

graduan yang dihasilkan oleh institusi penggajian kini mempunyai kemahiran

kebolehpasaran dalam diri mereka. Persoalan ini juga tidak terkecuali kepada graduan-

graduan kolej vokasional. Persoalan sekarang ialah, adakah graduan yang dihasilkan oleh

kolej vokasional dapat memenuhi sumber tenaga kerja negara dalam bidang pertanian

dan juga berkemampuan untuk memilih kerjaya sebagai usahawan tani yang selaras

dengan bidang pengajian mereka?

1.2 Latar Belakang Kajian

Dasar Agromakanan Negara telah dilaksanakan pada tahun 2011 dan berakhir pada tahun

2020. Dasar Agromakanan Negara memberi tumpuan kepada peningkatan kecekapan

industri agromakanan di sepanjang rantaian nilai supaya industri ini menjadi lebih

produktif dan berdaya saing. Objektif utama Dasar Agromakanan Negara adalah untuk

menjamin bekalan makanan yang mencukupi dan menjadikan industri agromakanan

sebagai industri yang berdaya saing serta mampu meningkatkan pendapatan sektor

pertanian. Oleh itu, lapan hala tuju strategik telah ditetapkan bagi mencapai objektif

Dasar Agromakanan Negara:

(i) Jaminan bekalan makanan – kecukupan, kebolehdapatan, keselamatan dan

mampu beli.

(ii) Pembangunan pertanian bernilai tinggi.

(iii) Pembangunan pertanian mampan.

(iv) Kluster pertanian dinamik, memaksimumkan penjanaan pendapatan.

(v) Pelaburan swasta pemangkin transformasi pertanian moden.

(vi) Modal insan pertanian bestari dan berinformasi.

(vii) Pemodenan pertanian berpacukan Penyelidikan dan Pembangunan (R&D),

teknologi dan inovasi.

(viii) Keunggulan khidmat sokongan pertanian.

(Dasar Agromakanan Negara, 2011)

Dalam memperkasa modal insan bagi mencapai objektif Dasar Agromakanan

Negara, pembangunan modal insan yang berpengetahuan dan berkemahiran diberi

tumpuan untuk menggalakkan aktiviti pengeluaran makanan berintensifkan teknologi dan

inovasi. Modal insan berkualiti dan progresif merupakan salah satu faktor yang

menyokong transformasi dan pemodenan industri agromakanan (Dasar Agromakanan

Negara, 2011). Pemerkasaan modal insan terutamanya dalam kalangan pekerja mahir dan

separuh mahir mampu memacu pemodenan industri agromakanan. Modal insan yang

terlatih ini berupaya mengguna dan menyebarkan teknologi terkini untuk meningkatkan

produktiviti dan kecekapan serta memperluas amalan pertanian baik. Sehubungan ini,

pembangunan modal insan berasaskan pengetahuan, kemahiran dan teknologi serta

keusahawanan perlu diberi tumpuan melalui penyediaan guna tenaga pertanian yang

berpengetahuan dan terlatih serta mewujudkan generasi usahawan tani berminda

progresif.

Sumber tenaga kerja dalam sektor pertanian sangat diperlukan untuk mencapai

matlamat negara menjadikan bidang pertanian sebagai jentera ketiga penggerak ekonomi

negara. Bagi memenuhi sumber tenaga yang diperlukan, remaja digalakkan memilih

kerjaya dalam bidang pertanian. Rachel (2006) mendapati elemen membangunkan

kerjaya pertanian terutamanya kecenderungan untuk menjadi usahawan tani terhadap

pelajar terdiri daripada tiga perkara utama iaitu mempergunakan minat pelajar (minat

kerjaya pertanian), menentukan matlamat pelajar (efikasi kendiri) dan menggalakkan

kebolehan berfikir pelajar (kemahiran kebolehpasaran). Bagi Rachel (2006), kaedah yang

baik untuk menolong pelajar menentukan dan mencapai matlamat adalah dengan

menggalakkan mereka untuk bermula dengan matlamat jangka pendek yang boleh

dicapai dan seterusnya menentukan pula matlamat jangka panjang yang menjurus kepada

minat kerjaya mereka. Pelajar perlu diberi peluang untuk meningkatkan kefahaman

terhadap mata pelajaran yang dipelajari dengan mengetahui tahap kebolehan masing-

masing dan mengenal pasti cara-cara untuk sentiasa memperbaikinya.

Di samping itu, latihan praktikal dalam pengajaran dan pembelajaran pertanian

adalah kaedah penting dalam falsafah pendidikan pertanian (Phipps & Osborne 1994).

Justeru, adalah menjadi cabaran kepada pendidik pertanian untuk membangunkan

kemahiran kerjaya pelajar dalam bidang pertanian dengan menyedarkan mereka tentang

perlunya menentukan matlamat personal, mempergunakan minat mereka dan

menggalakkan kebolehan berfikir bagi menolong mereka merealisasikan apa-apa yang

telah dipelajari oleh mereka. Kebolehan berfikir didefinisikan sebagai pengintergrasian

kebolehan berfikir dalam pembelajaran dengan pengalaman bekerja. Ini sangat penting

kerana ia merupakan satu proses kematangan kerjaya yang perlu dimiliki oleh semua

pelajar. Jemiat (2003) pula menyatakan terdapat tiga elemen yang mesti diketahui oleh

setiap individu sebelum menceburkan diri dalam bidang kerjaya keusahawan tani iaitu:

(a) keupayaan, minat dan sifat-sifat peribadi individu.

(b) bidang pilihan dan syarat-syaratnya.

(c) kebolehan yang dikehendaki oleh kerjaya tertentu.

Ketiga-tiga faktor tersebut boleh disamakan sebagai minat, efikasi kendiri dan kemahiran

kebolehpasaran.

Dalam memilih sesuatu pekerjaan, pelajar perlu mengambil kira minatnya

terhadap kerjaya yang akan dipilih. Bagi Chong (2001), pemilihan kerjaya yang sesuai

dengan minat boleh menjadi dorongan kepada seseorang individu untuk mendapat

kepuasan, inisiatif dan motivasi dalam dunia pekerjaan. Individu yang berminat dalam

sesuatu pekerjaan akan menunjukkan kesungguhan mereka dalam melakukan pekerjaan

tersebut dan prestasi pekerjaan mereka akan cemerlang. Dengan itu, individu harus

membuat keputusan pemilihan kerjaya yang sesuai dengan minat mereka (Chong, 2001).

Teori Holland (1985; 1996) pula mengatakan pemilihan kerjaya mesti selaras dengan

minat individu kerana ini dapat mengurangkan berlakunya pertukaran kerja dalam masa

yang singkat. Daripada kenyataan tersebut Sidek (2002a) menggariskan dua implikasi

iaitu:

(i) Perlunya mendapat individu yang betul untuk pekerjaan yang betul agar guna

tenaga dapat dipertingkatkan ke tahap yang semaksimum mungkin.

(ii) Perlunya mendapatkan program pengajian yang selaras dengan ciri-ciri atau

potensi individu supaya kecemerlangan akademik dapat dipertingkatkan ke

tahap yang lebih tinggi.

Menurut Mohd Ali (2010), pemilihan kerjaya adalah pembuat keputusan yang

penting dalam kehidupan seseorang kerana seseorang itu akan memikirkannya sebelum

memasuki dunia kerja. Pemikiran yang terbentuk tentang pemilihan kerjaya sebenarnya

sudah bermula pada peringkat kanak-kanak lagi, namun keadaan menjadi semakin serius

apabila mencapai pada peringkat remaja. Teori Perkembangan Kerjaya Super telah

diasaskan oleh Donald Super (1971). Abdul Hani (2009) pula menyatakan bahawa

terdapat lima peringkat perkembangan kerjaya yang bermula dari pertumbuhan di

peringkat kanak-kanak yang membentuk sikap dan tingkah laku konsep kendiri,

seseorang akan meneruskan peringkat penerokaan pada fasa tentatif dan realistik. Pada

peringkat inilah akan berlaku keraguan dan timbul perasaan serba salah dan dilema

ketidakpastian dalam pemilihan sesuatu kerjaya. Seseorang individu akan mula menjurus

ke arah pemilihan kerjaya yang lebih mendekatinya yang berasaskan persepsi yang ada

pada dirinya dan persekitaran yang dapat memberi laluan yang terbaik kepadanya.

Teori Perkembangan Kerjaya Super (1971) juga telah membahagikan peringkat

perkembangan kerjaya kepada lima peringkat, iaitu pada peringkat pertama seseorang

individu dari lahir hingga awal remaja berumur 14 tahun merupakan peringkat

pertumbuhan yang akan membentuk sikap dan tingkah laku konsep kendiri seseorang.

Pada peringkat kedua, iaitu antara umur 15 hingga 24 tahun merupakan tahap penerokaan

diri dan mengenali dunia pekerjaan. Penerokaan berkaitan pemilihan kerjaya dalam

kalangan pelajar perlu diketahui kerana alam pekerjaan saling berkaitan dengan kerjaya

dan cara hidup seseorang yang perlu diberi kesedaran. Mohd Ali (2010) juga bersetuju

dengan pandangan Super bahawa zaman antara remaja dan awal belia adalah tempoh



14

masa untuk bersiap sedia memasuki tahap dewasa yang merupakan tugas pembangunan

yang perlu dikuasai. Antara perkara penting yang perlu diambilkira pada peringkat ini

adalah keperluan untuk membuat pemilihan kerjaya dan bersedia untuk memasuki alam

pekerjaan. Oleh itu aspek keselarasan antara minat dan pilihan kerjaya sangat penting

dalam dunia pendidikan dan pekerjaan di Malaysia kerana hal ini relevan dengan

keperluan semasa dan hasrat kerajaan yang mahu menjadikan sektor pertanian sebagai

sumber ketiga ekonomi negara selepas sektor pembuatan dan sektor perkhidmatan.

Teori Perkembangan Kerjaya Ginzberg (1972) yang dikemukakan oleh Eli

Ginzberg menyatakan bahawa proses pemilihan kerjaya adalah merupakan suatu pilihan

semasa. Nilai, keadaan persekitaran sebenar, atribut psikologi dan peluang pendidikan

serta pencapaian memberi kesan kepada proses pemilihan dan kerana itu faktor-faktor ini

perlu diambil kira semasa membuat pemilihan kerjaya. Teori menyatakan bahawa proses

membuat keputusan yang berkaitan dengan pemilihan kerjaya terbahagi kepada tiga

peringkat iaitu fantasi, percubaan dan realistik. Menurut Ginzberg (1972) peringkat

fantasi adalah dari umur 6 hingga 11 tahun iaitu zaman kanak-kanak dan pemilihan

kerjaya banyak dipengaruhi oleh orang dewasa yang signifikan dalam hidupnya tanpa

memahami keadaan realitinya. Peringkat percubaan pula dari umur 11 hingga 18 tahun

dan mula membuat pemilihan kerjaya berdasarkan kepada apa yang diminatinya,

kemudian mereka mula memikirkan sama ada kerjaya itu sesuai atau tidak dengan dirinya.

Di peringkat realistik pula iaitu dari umur 17 hingga 20 tahun, individu mula

mendapatkan maklumat dan pengalaman-pengalaman yang dapat membantu mereka

dalam membuat pemilihan kerjaya. Individu mula membuat pengkhususan dalam

pemilihan kerjaya dengan menyempitkan bidang pilihan kepada dua atau tiga pilihan

sahaja. Di peringkat ini individu akan mengubah pilihan yang kurang tepat kepada

pilihan yang lebih tepat, sesuai dengan minat dan nilai yang ada padanya. Proses

pemilihan kerjaya berakhir apabila wujud kompromi antara minat, kebolehan, efikasi diri

serta peluang pekerjaan.

Satu lagi perkara yang sangat perlu dalam memilih pekerjaan ialah sikap efikasi

kendiri individu terhadap pekerjaan tersebut. Bandura (1997) dalam teorinya mengatakan

tahap keyakinan individu terhadap pekerjaan yang dipilih menggambarkan kesungguhan

individu tersebut terhadap kerjaya pilihan mereka. Kesungguhan ini timbul jika tahap

efikasi kendiri yang dimiliki oleh pelajar adalah tinggi menurut Betz dan Taylor (2006).

Tahap efikasi kendiri dalam pemilihan kerjaya merangkumi 5 elemen yang perlu dikuasai

oleh individu iaitu penilaian diri, maklumat pekerjaan, matlamat pilihan, penyelesaian

masalah dan perancangan untuk menunjukkan kesungguhan dalam kerjaya yang

dipilihnya (Betz & Taylor, 2006).

Kemahiran kebolehpasaran yang juga dikenali sebagai soft skill sangat dituntut

dalam dunia pekerjaan sekarang. Menurut Overtoom (2000), kemahiran teknikal yang

spesifik tidak lagi mencukupi dalam persaingan pekerjaan pada masa kini malah

kemahiran kebolehpasaran telah dikenal pasti sebagai ukuran kelayakan individu untuk

berjaya dalam sesuatu kerjaya yang dipilihnya. Teori modal insan yang menekankan

hubungan negatif di antara penggangguran dan tahap kemahiran (Becker, 1994; SCANS,

2002) perlu diberi perhatian serius. Ini bermakna pelajar perlu dilengkapkan dengan

kemahiran kebolehpasaran yang dituntut pada masa kini supaya mereka senang untuk

membuat keputusan untuk memilih kerjaya yang ingin diceburi.

1.3 Pernyataan Masalah

Sektor pertanian negara menghadapi pelbagai isu dan cabaran dalam memenuhi

permintaan yang semakin meningkat untuk makanan yang mampu dibeli, sihat dan

selamat. Laporan Rancangan Malaysia Ke-10 (2015) menyatakan bahawa isu utama yang

dihadapi dalam sektor pertanian adalah produktiviti yang rendah, sokongan institusi yang

kurang cekap, tenaga kerja yang tidak mencukupi dan berkemahiran rendah. Menurut

Laporan Rancangan Malaysia Ke-10 (2015) juga menyatakan bahawa tenaga kerja dalam

sektor pertanian adalah seramai 1.6 juta orang pekerja atau 11.6 % daripada jumlah guna

tenaga pada tahun 2014. Daripada jumlah ini, 98.3% merupakan pekerja separuh mahir

dan tidak mahir. Hanya terdapat 1.7% sahaja pekerja mahir dalam sektor pertanian pada

tahun 2014. Justeru itu, peningkatan bilangan pekerja mahir amat diperlukan untuk

meningkatkan produktiviti dan memodenkan sektor pertanian. Situasi ini menunjukkan

bahawa Malaysia menghadapi masalah kekurangan tenaga kerja mahir dalam sektor

pertanian. Akibat kekurangan tenaga mahir dalam bidang pertanian menyebabkan

penggunaan teknologi dan mekanisasi berada pada tahap yang rendah serta aktiviti

pertanian hanya mampu dilaksanakan dalam skala yang kecil sahaja (Laporan Rancangan

Malaysia Ke-10, 2015).

Persekitaran kerja kurang kondusif, peluang kemajuan kerjaya yang terhad, upah

yang rendah dan persepsi negatif terhadap pekerjaan pertanian menyebabkan generasi

muda tidak berminat untuk menceburi dalam industri pertanian berbanding sektor

perkhidmatan dan pembuatan (Dasar Agromakanan Negara, 2011). Situasi ini

menyebabkan kebergantungan kepada tenaga kerja asing yang amat ketara daripada 45

ribu orang pada tahun 2005 meningkat kepada 233 ribu orang pada tahun 2010. Keadaan

ini diburukkan lagi dengan isu tenaga kerja dalam sektor pertanian yang berumur. Pada

tahun 2013, sebanyak 29.3% tenaga kerja sektor pertanian adalah berusia melebihi 50

tahun berbanding dengan 27.3 % pada tahun 2005 (Dasar Agromakanan Negara, 2011).

Statistik pekerjaan di Malaysia sebagaimana yang dilaporkan oleh Jabatan

Perangkaan Malaysia (2013) menyatakan bahawa sehingga bulan Februari 2013,

Malaysia mempunyai 12.9 juta guna tenaga kerja. Dari segi pertambahan tenaga kerja

pula memperlihatkan sebanyak 3.3 juta tenaga kerja diperlukan menjelang tahun 2020.

Daripada jumlah tersebut hanya 1.3 juta (40%) peluang kerjaya adalah sesuai diisi oleh

graduan dalam bidang teknikal dan vokasional (Jabatan Pembangunan Kemahiran, 2011).

Salah satu peluang pekerjaan yang terlibat adalah di dalam sektor pertanian. Walau

bagaimanapun adakah pelajar-pelajar jurusan pertanian yang ada sekarang akan memilih

kerjaya dalam bidang pertanian selaras dengan peningkatan keperluan tenaga kerja dalam

sektor ini? Maka dari segi keperluan pekerjaan, pemilihan pelajar jurusan pertanian untuk

terus kekal menceburi sektor berkaitan pertanian amat penting dalam merealisasikan

hasrat kerajaan untuk meningkatkan pertumbuhan sektor pertanian yang kini

terkebelakang jika dibandingkan dengan sektor perkhidmatan dan sektor pembuatan

(Rancangan Malaysia ke-10, 2015).

Namun begitu, pekerjaan sektor pertanian membawa imej yang tidak begitu

digemari oleh masyarakat (Nurul Huda & Ramlee, 2009). Misalnya di Korea Selatan,

juga menghadapi masalah kurangnya penyertaan golongan muda dalam sektor pertanian.

Situasi ini disebabkan oleh tanggapan bahawa bidang pertanian diklasifikasikan sebagai

pekerjaan 3-D jobs iaitu merujuk kepada kotor (dirty), sukar (difficult) dan merbahaya

(dangerous) (Park, 2012). Ratnata (2013) pula menyatakan bahawa selain Korea Selatan,

perkara yang sama turut berlaku di negara-negara seperti China, India dan Rusia. Malah

kajian di Malaysia juga menunjukkan bahawa keengganan pekerja tempatan menceburi

pekerjaan dalam bidang pertanian turut disebabkan oleh faktor 3-D jobs (Shaari, 2003)

lantas menyebabkan permintaan kepada tenaga kerja rakyat asing terus meningkat dalam

industri pertanian. Keengganan pekerja tempatan melibatkan diri dalam kerjaya yang

dianggap kotor, sukar dan merbahaya ini menyebabkan keperluan tenaga mahir negara

diisi oleh 30% tenaga kerja asing yang berdaftar (Robertson, 2008). Situasi sebegini

merupakan kerugian yang besar kepada bakat-bakat tempatan.

Seterusnya, penglibatan golongan belia dalam sektor pertanian komersial

terutamanya menjadi usahawan tani dilihat kurang menyerlah. Ketandusan penglibatan

golongan belia lepasan sekolah dan Institut Pengajian Tinggi dalam bidang usahawan tani

sehingga ke hari ini masih tidak menunjukkan peningkatan kerana kurangnya

pengetahuan terhadap kebolehan pengurusan kredit, perkhidmatan pengembangan dan

modal sosial (Afande, 2015). Keperluan guna tenaga mereka di bidang pertanian

komersial sangat diperlukan oleh kerajaan dalam usaha melonjakkan pembangunan

sektor pertanian, memodenkan industri asas tani dan membangunkan guna tenaga mahir

di bidang pertanian (Afande, 2015). Menurut Afande (2015) lagi, persepsi negatif

terhadap bidang pertanian, mentaliti makan gaji, ketiadaan galakan daripada keluarga dan

masyarakat serta ketiadaan maklumat lengkap tentang tatacara yang betul untuk

menceburi bidang keusahawanan membantutkan penglibatan golongan belia dalam sektor

pertanian untuk cenderung menjadi usahawan tani. Keadaan ini diburukkan lagi dengan

kesukaran mendapatkan bantuan teknikal dan kemudahan pembiayaan daripada agensi

yang berkaitan.

Peranan agensi kerajaan untuk membantu dan menarik minat serta menggalakkan

penyertaan agropreneur muda menceburi usahawan tani dilihat kurang kesungguhannya.

Program latihan dan pembangunan untuk usahawan tani, kemudahan mendapatkan kredit,

dan pengetahuan amalan pengurusan secara berkesan tidak disampaikan secara berkesan

kepada bakal usahawan tani (Hollander et al., 2016; Kesteren & Dekker, 2016; Afande,

2015). Malahan, pembangunan diri usahawan tani itu sendiri masih belum kukuh dari

segi semangat dan kesungguhannya, pembangunan pengetahuan dan kemahiran,

keupayaan kognitif di samping menjadikan sektor pertanian ini lebih menarik (Hollander

et al., 2016; Kesteren & Dekker, 2016; Afande, 2015).

Sebagai contoh, terdapat ramai usahawan menceburi perusahaan cendawan atas

dasar minat yang begitu mendalam dan untuk menjana sumber pendapatan, namun tahap

kejayaan kebanyakan daripada mereka adalah kurang menyerlah. Ini disebabkan oleh

kekurangan ilmu pengetahuan berkaitan pengurusan tanaman dan pengurusan lepas tuai,

kurang inovasi, tidak bersifat kreatif dan skop industri yang tidak bersifat komersil

(Rosmiza et al., 2016). Justeru, kepentingan penyertaan institusi kerajaan mahupun

swasta dilihat sangat relevan memandangkan kebanyakan usahawan kekurangan modal

dan kemahiran untuk menguasai pasaran (Rosmiza et al., 2015).

Dapatan kajian menyatakan betapa para pelajar di negara kita sebenarnya

berminat untuk menceburi bidang keusahawanan, namun realitinya bilangan mereka yang

betul-betul menceburi bidang keusahawanan ini adalah sangat sedikit, tidak seperti yang

diharapkan atau pun seperti yang digambarkan oleh minat pelajar semasa dibangku

sekolah. Menurut Laporan Jabatan Perangkaan Malaysia (2009), peratusan usahawan di

Malaysia agak kecil iaitu tidak melebihi 26 peratus daripada keseluruhan penduduk

bekerja dalam tempoh 25 tahun. Peratusan itu juga menunjukkan trend yang menurun

daripada 25.1 peratus pada 1982 kepada 20.9 peratus pada 2008. Pada masa yang sama

laporan perangkaan juga menunjukkan ramai daripada mereka yang menceburi bidang

keusahawanan ini terdiri daripada mereka yang agak berumur, di mana 59.5 peratus

usahawan pada tahun 2008 terdiri daripada mereka yang berumur 45-64 tahun. Menurut

Laporan Tahunan Perusahaan Kecil dan Sederhana (2016) melaporkan bahawa peratusan

individu yang sedang dalam proses permulaan atau sudah menjalankan perniagaan baharu

di Malaysia adalah 2.9% pada tahun 2015, berbanding dengan 5.9% pada tahun 2014 dan

6.6% pada tahun 2013. Trend ini menunjukan bahawa tidak ramai rakyat yang mengejar

peluang dan terlibat dalam bidang keusahawanan.



21

Berdasarkan situasi ini, maka kajian ini dilaksanakan adalah untuk mengenal pasri

hubungan antara minat, efikasi kendiri dan kemahiran kebolehpasaran pelajar kolej

vokasional dengan kecenderungan menjadi usahawan tani. Justeru, pelbagai inisiatif yang

dilakukan adalah bagi menarik minat penyertaan pelajar ke aliran pertanian boleh

dikategorikan sebagai peringkat pra penghasilan tenaga mahir. Adakah selepas tamat

menjalani kurus/latihan para lulusan pertanian ini akan memilih sektor pertanian sebagai

bidang pekerjaan mereka? Oleh itu, menurut Norhayati (2006) hasrat negara untuk

memajukan sektor pertanian tidak akan tercapai tanpa tenaga kerja yang bersesuaian.

Dalam sektor pertanian, senario ini menggambarkan bahawa pelajar yang berpendidikan

pertanian bermungkinan tidak memilih bidang pertanian sebagai kerjaya mereka. Justeru

itu, adalah kritikal kajian ini dijalankan untuk mengenal pasti hubungan minat, efikasi

kendiri dan kemahiran kebolehpasaran pelajar tahun akhir Kolej Vokasional Pertanian di

Semenanjung Malaysia dengan kecenderungan menjadi usahawan tani.

1.4 Tujuan dan Objektif Kajian

Secara umumnya, tujuan kajian ini adalah untuk mengenal pasti hubungan antara minat,

efikasi kendiri dan kemahiran kebolehpasaran pelajar tahun akhir Kolej Vokasional

Pertanian di Semenanjung Malaysia dengan kecenderungan menjadi usahawan tani.

Secara khususnya, objektif bagi kajian ini adalah seperti berikut:

1. Mengenal pasti tahap minat kerjaya dalam bidang pertanian pelajar kolej vokasional

pertanian.

2. Mengenal pasti tahap efikasi kendiri pelajar kolej vokasional pertanian.

3. Mengenal pasti tahap kemahiran kebolehpasaran pelajar kolej vokasional pertanian.

4. Mengenal pasti tahap kecenderungan menjadi usahawan tani pelajar kolej vokasional

pertanian.

5. Mengenal pasti perbezaan minat kerjaya dalam bidang pertanian pelajar kolej

vokasional pertanian berdasarkan faktor demografi.

6. Mengenal pasti perbezaan efikasi kendiri pelajar kolej vokasional pertanian

berdasarkan faktor demografi.

7. Mengenal pasti perbezaan kemahiran kebolehpasaran pelajar kolej vokasional

pertanian berdasarkan faktor demografi.

8. Mengenal pasti perbezaan kecenderungan menjadi usahawan tani pelajar kolej

vokasional pertanian berdasarkan faktor demografi.

9. Mengenal pasti hubungan antara minat kerjaya dalam bidang pertanian pelajar kolej

vokasional pertanian dengan kecenderungan menjadi usahawan tani.

10. Mengenal pasti hubungan antara efikasi kendiri pelajar kolej vokasional pertanian

dengan kecenderungan menjadi usahawan tani.

11. Mengenal pasti hubungan antara kemahiran kebolehpasaran pelajar kolej vokasional

pertanian dengan kecenderungan menjadi usahawan tani.

12. Mengenal pasti pengaruh yang signifikan bagi domain-domain minat kerjaya dalam

bidang pertanian terhadap kecenderungan menjadi menjadi usahawan tani dalam

kalangan pelajar kolej vokasional pertanian.

13. Mengenal pasti pengaruh yang signifikan bagi domain-domain efikasi kendiri

terhadap kecenderungan menjadi menjadi usahawan tani dalam kalangan pelajar

kolej vokasional pertanian.

14. Mengenal pasti pengaruh yang signifikan bagi domain-domain kemahiran

kebolehpasaran terhadap kecenderungan menjadi menjadi usahawan tani dalam

kalangan pelajar kolej vokasional pertanian.

15. Mencadangkan satu kerangka baharu kecenderungan menjadi usahawan tani dalam

kalangan pelajar kolej vokasional di Malaysia.

1.5 Persoalan Kajian

Secara khusus, kajian ini bertujuan untuk menjawab persoalan kajian yang berikut:

1. Apakah tahap minat kerjaya dalam bidang pertanian pelajar kolej vokasional

pertanian?

2. Apakah tahap efikasi kendiri pelajar kolej vokasional pertanian?

3. Apakah tahap kemahiran kebolehpasaran pelajar kolej vokasional pertanian?

4. Apakah tahap kecenderungan menjadi usahawan tani pelajar kolej vokasional

pertanian?

5. Adakah terdapat perbezaan minat kerjaya dalam bidang pertanian pelajar kolej

vokasional pertanian berdasarkan faktor demografi pelajar?

6. Adakah terdapat perbezaan efikasi kendiri pelajar kolej vokasional pertanian

berdasarkan faktor demografi pelajar?

7. Adakah terdapat perbezaan kemahiran kebolehpasaran pelajar kolej vokasional

pertanian berdasarkan faktor demografi pelajar?

8. Adakah terdapat perbezaan kecenderungan menjadi usahawan tani pelajar kolej

vokasional pertanian berdasarkan faktor demografi pelajar?

9. Adakah terdapat hubungan yang signifikan antara minat kerjaya dalam bidang

pertanian pelajar kolej vokasional pertanian dengan kecenderungan menjadi

usahawan tani?

10. Adakah terdapat hubungan yang signifikan antara efikasi kendiri pelajar kolej

vokasional pertanian dengan kecenderungan menjadi usahawan tani?

11. Adakah terdapat hubungan yang signifikan antara kemahiran kebolehpasaran pelajar

kolej vokasional pertanian dengan kecenderungan menjadi usahawan tani?

12. Adakah terdapat pengaruh yang signifikan bagi domain-domain minat kerjaya dalam

bidang pertanian terhadap kecenderungan menjadi menjadi usahawan tani dalam

kalangan pelajar kolej vokasional pertanian?

13. Adakah terdapat pengaruh yang signifikan bagi domain-domain efikasi kendiri

terhadap kecenderungan menjadi menjadi usahawan tani dalam kalangan pelajar

kolej vokasional pertanian?

14. Adakah terdapat pengaruh yang signifikan bagi domain-domain kemahiran

kebolehpasaran terhadap kecenderungan menjadi menjadi usahawan tani dalam

kalangan pelajar kolej vokasional pertanian?

15. Apakah kerangka baharu kecenderungan menjadi usahawan tani dalam kalangan

pelajar kolej vokasional di Malaysia?

1.6 Hipotesis Kajian

Berdasarkan persoalan kajian, hipotesis nol telah dapat dibina. Jadual 1.1 menunjukkan

hipotesis nol kajian ini.

Jadual 1.1

Hipotesis nol Kajian

Bil Persoalan Kajian Hipotesis nol

1 Adakah terdapat perbezaan minat

kerjaya dalam bidang pertanian

pelajar kolej vokasional

pertanian berdasarkan faktor

demografi pelajar?

Ho1: Tidak terdapat perbezaan yang

signifikan bagi minat kerjaya dalam

bidang pertanian pelajar kolej

vokasional pertanian berdasarkan

jantina.

Ho2: Tidak terdapat perbezaan yang

signifikan bagi minat kerjaya dalam

bidang pertanian pelajar kolej

vokasional pertanian berdasarkan

kekerapan penerimaan maklumat

kerjaya.

(bersambung)

Jadual 1.1 (sambungan)

Bil Persoalan Kajian Hipotesis nol

Ho3: Tidak terdapat perbezaan yang

signifikan bagi minat kerjaya dalam

bidang pertanian pelajar kolej

vokasional pertanian berdasarkan

bidang pengkhususan.

Ho4: Tidak terdapat perbezaan yang

signifikan bagi minat kerjaya dalam

bidang pertanian pelajar kolej

vokasional pertanian berdasarkan

pekerjaan bapa/penjaga.

Ho5: Tidak terdapat perbezaan yang

signifikan bagi minat kerjaya dalam

bidang pertanian pelajar kolej

vokasional pertanian berdasarkan

pendapatan ibu bapa/penjaga.

2 Adakah terdapat perbezaan

efikasi kendiri pelajar kolej

vokasional pertanian berdasarkan

faktor demografi pelajar?

Ho6: Tidak terdapat perbezaan yang

signifikan bagi efikasi kendiri pelajar

kolej vokasional pertanian berdasarkan

jantina.

(bersambung)

Jadual 1.1 (sambungan)

Bil Persoalan Kajian Hipotesis nol

Ho7: Tidak terdapat perbezaan yang

signifikan bagi efikasi kendiri pelajar

kolej vokasional pertanian berdasarkan

kekerapan penerimaan maklumat

kerjaya.

Ho8: Tidak terdapat perbezaan yang

signifikan bagi efikasi kendiri pelajar

kolej vokasional pertanian berdasarkan

bidang pengkhususan.

Ho9: Tidak terdapat perbezaan yang

signifikan bagi efikasi kendiri pelajar

kolej vokasional pertanian berdasarkan

pekerjaan bapa/penjaga.

Ho10: Tidak terdapat perbezaan yang

signifikan bagi efikasi kendiri pelajar

kolej vokasional pertanian berdasarkan

pendapatan ibu bapa/penjaga.

(bersambung)

Jadual 1.1 (sambungan)

Bil Persoalan Kajian Hipotesis nol

3 Adakah terdapat perbezaan

kemahiran kebolehpasaran

pelajar kolej vokasional

pertanian berdasarkan faktor

demografi pelajar?

Ho11:Tidak terdapat perbezaan yang

signifikan bagi kemahiran

kebolehpasaran pelajar kolej vokasional

pertanian berdasarkan jantina.

Ho12:Tidak terdapat perbezaan yang

signifikan bagi kemahiran

kebolehpasaran pelajar kolej

vokasional pertanian berdasarkan

kekerapan penerimaan maklumat

kerjaya.

Ho13:Tidak terdapat perbezaan yang

signifikan bagi kemahiran

kebolehpasaran pelajar kolej

vokasional pertanian berdasarkan

bidang pengkhususan.

(bersambung)

Jadual 1.1 (sambungan)

Bil Persoalan Kajian Hipotesis nol

Ho14:Tidak terdapat perbezaan yang

signifikan bagi kemahiran

kebolehpasaran pelajar kolej

vokasional pertanian berdasarkan

pekerjaan bapa/penjaga.

Ho15:Tidak terdapat perbezaan yang

signifikan bagi kemahiran

kebolehpasaran pelajar kolej

vokasional pertanian berdasarkan

pendapatan ibu bapa/penjaga.

4 Adakah terdapat perbezaan

kecenderungan menjadi

usahawan tani pelajar kolej

vokasional pertanian berdasarkan

faktor demografi pelajar?

Ho16:Tidak terdapat perbezaan yang

signifikan bagi kecenderungan menjadi

usahawan tani pelajar kolej vokasional

pertanian berdasarkan jantina.

Ho17:Tidak terdapat perbezaan yang

signifikan bagi kecenderungan menjadi

usahawan tani pelajar kolej vokasional

pertanian berdasarkan kekerapan

penerimaan maklumat kerjaya.

(bersambung)

Jadual 1.1 (sambungan)

Bil Persoalan Kajian Hipotesis nol

Ho18:Tidak terdapat perbezaan yang

signifikan bagi kecenderungan menjadi

usahawan tani pelajar kolej vokasional

pertanian berdasarkan bidang

pengkhususan.

Ho19:Tidak terdapat perbezaan yang

signifikan bagi kecenderungan menjadi

usahawan tani pelajar kolej vokasional

pertanian berdasarkan pekerjaan

bapa/penjaga.

Ho20:Tidak terdapat perbezaan yang

signifikan bagi kecenderungan menjadi

usahawan tani pelajar kolej vokasional

pertanian berdasarkan pendapatan ibu

bapa/penjaga.

5 Adakah terdapat hubungan yang

signifikan antara minat kerjaya

dalam bidang pertanian pelajar

dengan kecenderungan menjadi

usahawan tani?

Ho21:Tidak terdapat hubungan yang

signifikan antara minat kerjaya dalam

bidang pertanian pelajar kolej

vokasional pertanian dengan

kecenderungan menjadi usahawan tani.

(bersambung)

Jadual 1.1 (sambungan)

Bil Persoalan Kajian Hipotesis nol

6 Adakah terdapat hubungan yang

signifikan antara efikasi kendiri

pelajar kolej vokasional

pertanian dengan kecenderungan

menjadi usahawan tani?

Ho22:Tidak terdapat hubungan yang

signifikan antara efikasi kendiri pelajar

kolej vokasional pertanian dengan

kecenderungan menjadi usahawan tani.

7 Adakah terdapat hubungan yang

signifikan antara kemahiran

kebolehpasaran pelajar kolej

vokasional pertanian dengan

kecenderungan menjadi

usahawan tani?

Ho23:Tidak terdapat hubungan yang

signifikan antara kemahiran

kebolehpasaran pelajar kolej

vokasional pertanian dengan

kecenderungan menjadi usahawan tani.

8 Adakah terdapat pengaruh yang

signifikan bagi domain minat

kerjaya dalam bidang pertanian

terhadap ecenderungan menjadi

menjadi usahawan tani dalam

kalangan pelajar kolej vokasional

pertanian?

Ho24:Tidak terdapat pengaruh yang signifikan

bagi domain minat kerjaya dalam

bidang pertanian terhadap

kecenderungan menjadi usahawan tani

dalam kalangan pelajar kolej

vokasional pertanian.

(bersambung)

Jadual 1.1 (sambungan)

Bil Persoalan Kajian Hipotesis nol

9 Adakah terdapat pengaruh yang

signifikan bagi domain efikasi

kendiri terhadap kecenderungan

menjadi menjadi usahawan tani

dalam kalangan pelajar kolej

vokasional pertanian?

Ho25:Tidak terdapat pengaruh yang signifikan

bagi domain efikasi kendiri terhadap

kecenderungan menjadi usahawan tani

dalam kalangan pelajar kolej

vokasional pertanian.

10 Adakah terdapat pengaruh yang

signifikan bagi domain

kemahiran kebolehpasaran

terhadap kecenderungan menjadi

menjadi usahawan tani dalam

kalangan pelajar kolej vokasional

pertanian?

Ho26:Tidak terdapat pengaruh yang signifikan

bagi domain kemahiran

kebolehpasaran terhadap

kecenderungan menjadi usahawan tani

dalam kalangan pelajar kolej

vokasional pertanian.

1.7 Kerangka Konseptual Kajian

Dalam membangun kerangka konseptual kajian, beberapa teori dan model telah dijadikan

asas untuk menentukan pembolehubah-pembolehubah yang berkaitan. Pembolehubah

bebas terdiri daripada tiga elemen. Pertama ialah ialah minat kerjaya dalam bidang

pertanian. Minat kerjaya pertanian adalah merujuk kepada teori pemilihan kerjaya

Holland (1996), teori perkembangan kerjaya Super (1971) dan teori perkembangan

kerjaya Ginzbeg (1972). Sebelum menceburi sebarang bidang kerjaya, minat menjadi

salah satu elemen penting dalam menentukan hala tuju kerjaya seseorang individu sama

ada di sekolah rendah, menengah, institusi kemahiran, politeknik, mahupun pusat

pengajian tinggi awam atau swasta.

Menurut Super (1971), dalam lima peringkat perkembangan kerjaya yang bermula

dari pertumbuhan di peringkat kanak-kanak yang membentuk minat dan tingkah laku

konsep kendiri, seseorang akan meneruskan peringkat penerokaan pada fasa tentatif dan

realistik. Pada peringkat inilah akan berlaku keraguan dan timbul perasaan serba salah

dan dilema ketidakpastian dalam pemilihan sesuatu kerjaya. Seseorang individu akan

mula menjurus ke arah pemilihan kerjaya yang lebih mendekatinya yang berasaskan

persepsi yang ada pada dirinya dan persekitaran yang dapat memberi laluan yang terbaik

kepadanya. Hal ini ditegaskan oleh John (2008) yang menyatakan bahawa minat akan

mempengaruhi pemilihan kerjaya seseorang individu.

Pembolehubah bebas kedua ialah efikasi kendiri. Menurut Betz (2004) efikasi

kendiri yang dibentuk daripada teori efikasi kendiri Bandura (1977) dan teori kematangan

kerjaya Crites (1978) boleh mengekalkan pemilihan kerjaya baru yang dipilih oleh

individu tertentu. Efikasi kendiri mengandungi lima elemen iaitu penilaian diri, maklumat

pekerjaan, matlamat pilihan, perancangan, dan penyelesaian masalah (Betz, Klein &

Taylor, 2006). Skor setiap elemen akan dijumlahkan menjadi skor efikasi kendiri dalam

pemilihan kerjaya pelajar yang diukur. Individu itu juga sepatutnya mempunyai tahap

efikasi kendiri yang tinggi terhadap kerjaya yang dipilih untuk mempastikan mereka

percaya dan yakin pada diri sendiri yang mereka boleh menjalankan tugas-tugas dalam

kerjaya yang dipilih itu (Betz, Klein & Taylor 1996, 2006). Menentukan matlamat pilihan

(Rachel, 2006) dan mengetahui tentang maklumat pekerjaan (Jemiat, 2003; Sidek, 2002)

yang menjadi elemen kepada efikasi kendiri keputusan kerjaya dikatakan penting dalam

membuat pilihan kerjaya.

Pembolehubah bebas ketiga ialah kemahiran kebolehpasaran yang berpandukan

teori modal insan Schultz (1963). Teori menekankan bahawa peningkatan pendidikan dan

peluasan buruh yang lebih produktif dalam kalangan pelajar merupakan suatu pelaburan

modal insan. Teori ini juga menyatakan bahawa pentingnya pengetahuan dan kemahiran

dalam kalangan pekerja bagi melahirkan para pekerja yang berkualiti dan seterusnya

mendapat imbuhan yang setimpal apabila mereka bekerja kelak. Para pelajar diharapkan

mempunyai kemahiran kebolehpasaran dalam diri disamping kemahiran teknikal supaya

lebih trampil dalam dunia pekerjaan. Terdapat sembilan elemen dalam kemahiran

kebolehpasaran yang sudah dikenal pasti kepentingannya di mana-mana agensi pekerjaan

dan majikan (SCANS, 2002). Elemen-elemen yang terlibat ialah kemahiran ialah

kemahiran komunikasi, kemahiran kerja berpasukan, kemahiran kepimpinan, kemahiran

keusahawanan, kemahiran etika dan moral, kemahiran teknologi & maklumat,

kemahiran sosial, kemahiran pemikiran kritikal dan penyelesaian masalah dan kerohanian.



35

Pembolehubah bersandar bagi kajian yang dijalankan adalah kecenderungan

menjadi usahawan tani. Kecenderungan untuk menjadi usahawan dipengaruhi oleh faktor

motivasi yang bertindak ke atas seseorang individu untuk meneruskan kerjaya dalam

bidang keusahawanan (Hisrich, Peters & Shephard, 2008). Kecenderungan terhadap

keusahawanan juga ada kaitan dengan sikap individu terhadap kesanggupan mengambil

risiko dan berdikari. Seseorang yang mempunyai kecenderungan keusahawanan yang

tinggi akan mempamerkan sikap yang lebih positif terhadap risiko dan berdikari (Douglas

& Shepherd, 2002). Dalam kajian keusahawanan, terdapat pelbagai konsep yang

dikaitkan seperti sikap (Doughlas & Shepherd, 2002), kecenderungan (Bird & Jelinek,

1988; Stephens & Auken, 2006) dan motivasi (Segal, Borgia & Schoenfeld, 2005).

Kecenderungan keusahawanan dikaji kerana ia mempunyai impak yang penting dalam

mempengaruhi keputusan seseorang itu untuk menjadi usahawan. Kecenderungan unik

yang dimiliki oleh seseorang usahawan menjadi penentu kejayaan, bersemangat kental

dan bersedia untuk berhadapan dengan cabaran serta kegagalan (Ab. Aziz, 2010).

Menurut Chiew et al. (2011), ciri-ciri keusahawanan yang unik membezakan

usahawan dengan orang lain dan menjadikan mereka berkemampuan untuk

melaksanakan tugas-tugas keusahawanan dengan berkesan. Menurut Bird dan Jelinek

(1988), kecenderungan keusahawanan dilihat sebagai hubungan di antara usahawan

sebagai individu dan bagaimana sesuatu usaha itu dirangka. Sebagai contoh, jika

seseorang individu itu telah mempunyai keinginan untuk menjadi usahawan, mereka

pastinya mempunyai niat atau rancangan tentang jenis perniagaan yang bakal diusahakan,

bagaimana cara untuk mendapatkan modal dan lain-lain yang berkaitan dengan

perniagaan yang ingin dijalankan. Walaupun ia masih hanya dianggap sebagai niat, tetapi

ia berlaku disebabkan oleh kecenderungan keusahawanan yang sedia ada dalam diri

seseorang itu. Kecenderungan keusahawanan dapat dibentuk menerusi proses pendidikan

dan latihan yang sistematik (Zaidatol Akmaliah & Habibah 1997; Kent 1980; Ahmad

1976). Pendekatan kajian ini terhadap kecenderungan menjadi usahawan tani

memfokuskan kepada lima domain iaitu keinginan, kreativiti dan inovasi, kawalan lokus

dalaman, kesediaan mengambil risiko dan keinginan autonomi yang merupakan

sebahagian daripada sifat-sifat dan ciri-ciri yang diperlukan untuk menjadi usahawan tani

yang berjaya.

Pembolehubah moderator terdiri daripada demografi pelajar. Pembolehubah

moderator merupakan pebolehubah ketiga yang memberi kesan ke atas pekali korelasi

antara pebolehubah tidak bersandar dan pembolehubah bersandar namun pembolehubah

moderator hanya sekadar mengubah kekuatan hubungan antara pembolehubah tersebut

tetapi tidak membentuk perkaitan (Noraini, 2010). Domain yang terkandung di dalam

demografi pelajar adalah adaptasi daripada model-model yang dikemukakan oleh model

pembangunan usahawan teknikal (Edward, 1991), proses keusahawanan (Bygrave, 2004),

pembangunan keusahawanan teknologi (Willie et al., 2011). Menurut Edward (1991),

antara faktor utama yang mempengaruhi individu untuk menjadi usahawan ialah latar

belakang keluarga di samping perkembangan akademik dan pengalaman-pengalaman

yang diperolehi semasa bekerja. Bygrave (2004) menyatakan faktor yang membentuk

sifat-sifat keusahawanan yang berjaya adalah pendidikan, persekitaran dan faktor-faktor

sosiologi lain seperti keluarga, keinginan bekerja sendiri, jaringan dan faktor kematangan

usia. Willie et al. (2011) juga menyatakan aspek pengetahuan dan sokongan sebagai

antara elemen penting untuk pembangunan keusahawanan.

Dalam konteks kajian ini, penyelidik memilih domain jantina, kekerapan

penerimaan maklumat kerjaya, bidang pengkhususan, pekerjaan bapa dan pendapatan

bapa yang mempengaruhi kecenderungan menjadi usahawan tani. Hasil kajian Zuraidah

(2003) telah menunjukkan wujud perbezaan yang signifikan antara efikasi kendiri dan

pemilihan kerjaya pelajar berdasarkan jantina. Kajian George et al. (2006) pula

mendapati jika guru atau kaunselor kerap memberi maklumat kerjaya kepada pelajar,

efikasi kendiri pelajar boleh dipertingkatkan (George et al., 2006). Seterusnya bagi kajian

tentang efikasi kendiri dengan bidang pengkhususan, Pajares (2002) menyatakan ramai

penyelidik yang mendapati wujudnya hubungan antara efikasi kendiri dengan mata

pelajaran major dan pemilihan kerjaya. Fitrisehara et al. (2009) juga melihat sekiranya

terdapat perbezaan kemahiran kebolehpasaran berdasarkan bidang pengkhususan yang

dipelajari oleh pelajar. Keputusan menunjukkan terdapat perbezaan yang signifikan di

antara kemahiran kebolehpasaran dan bidang pengkhususan pelajar. Dari segi kajian

kemahiran kebolehpasaran dan kekerapan memerima maklumat kerjaya, Zinser (2004)

telah mengkaji persepsi tentang kerjaya dan kemahiran kebolehpasaran. Hasil dapatan

kajian menunjukkan sekiranya kekerapan maklumat pekerjaan ditingkatkan, kemahiran

kebolehpasaran pelajar juga turut meningkat.

Keseluruhan kajian ini meninjau hubungan antara minat kerjaya dalam bidang

pertanian, efikasi kendiri, kemahiran kebolehpasaran dan kecenderungan menjadi

usahawan tani pelajar kolej vokasional pertanian. Hubungan di antara pembolehubah

bebas iaitu minat kerjaya dalam bidang pertanian, efikasi kendiri, kemahiran

kebolehpasaran dengan pembolehubah bersandar iaitu kecenderungan menjadi usahawan

tani dapat dikaji. Di samping itu kajian ini juga melihat sama ada terdapat perbezaan

minat kerjaya dalam bidang pertanian, efikasi kendiri, kemahiran kebolehpasaran dan

kecenderungan menjadi usahawan tani berdasarkan jantina, kekerapan penerimaan

maklumat kerjaya, bidang pengkhususan, pekerjaan bapa dan jumlah pendapatan ibu

bapa/penjaga. Rajah 1.1 menggambarkan bagaimana tiga aspek pembolehubah bebas dan

aspek demografi pelajar sebagai pembolehubah moderator berinteraksi terhadap

kecenderungan menjadi usahawan tani yang bertindak sebagai pembolehubah bersandar.

PEMBOLEHUBAH BEBAS PEMBOLEHUBAH BERSANDAR

PEMBOLEHUBAH MODERATOR

Rajah 1.1. Kerangka Konseptual Kajian

Faktor Demografi

 Jantina

Kekerapan penerimaan maklumat kerjaya

 Bidang pengkhususan

 Pekerjaan bapa/penjaga

 Pendapatan keluarga

(Edward, 1991; Bygrave, 2004

& Willie et al., 2011)

Minat Kerjaya Pertanian

Motivasi diri

Pengetahuan

Keyakinan diri

Peranan Keluarga

Peranan Pensyarah

Rakan sebaya

(Holland, 1996; Super, 1971; Ginzbeg, 1971)

Kemahiran Kebolehpasaran

Kemahiran komunikasi

Kemahiran kerja berpasukan

Kemahiran kepimpinan

Kemahiran keusahawanan

Kemahiran etika dan moral

Kemahiran teknologi dan maklumat

Kemahiran sosial

Kemahiran pemikiran kritikal dan

penyelesaian masalah

Kerohanian

(Schultz, 1963; SCANS, 2002; CBC, 2002)

Efikasi Kendiri

Maklumat Pekerjaan

Matlamat Pilihan

 Perancangan

 Penyelesaian Masalah

 Penilaian Diri

(Bandura, 1977; Crites, 1978; Betz, Klein &

Taylor, 2006)

Kecenderungan Menjadi

Usahawan Tani

Keinginan untuk mencapai

kejayaan

Kreativiti dan inovasi

Kawalan lokus dalaman

Kesanggupan mengambil

risiko

Keinginan autonomi

(Ab. Aziz, 2010; Chiew et al.,

2011; Zaidatol Akmaliah &

Habibah 1997; Kent 1980;

Ahmad 1976).

1.8 Kepentingan Kajian

Kepentingan kajian ini dapat dilihat dari sudut pelajar, tenaga pengajar, kaunselor,

pentadbir kolej vokasional, ibu bapa, Bahagian Pendidikan Teknikal dan Vokasional

serta Kementerian Pelajaran Malaysia. Pelajar-pelajar akan mengetahui perkara penting

yang perlu dikuasai oleh mereka sebelum menceburi sesuatu bidang kerjaya. Dengan

mengetahui tentang minat, efikasi kendiri dan kemahiran kebolehpasaran yang ada pada

mereka akan dapat mendorong mereka berusaha untuk memperbaiki diri dan terus maju

dalam mata pelajaran yang dipelajari serta menyesuaikannya dengan kerjaya dalam

bidang pertanian pelajar.

Tenaga pengajar yang mengajar kursus pertanian di kolej vokasional berperanan

menyediakan pelajar yang akan bekerja dalam bidang pertanian selepas tamat belajar.

Peranan besar ini mesti ditangani sebaik mungkin oleh mereka. Oleh itu, dengan

dapatan kajian ini diharap tenaga pengajar boleh mengetahui aspek yang harus

ditekankan semasa proses pengajaran dan pembelajaran berjalan. Di samping itu, tenaga

pengajar juga perlu melengkapkan diri mereka dengan pengetahuan yang cukup untuk

disampaikan kepada pelajar. Dengan ini, tenaga pengajar boleh menggabungkan

pelbagai teknik dan strategi pengajaran bagi memastikan minat terhadap pertanian dapat

dipupuk serta menerapkan efikasi kendiri terhadap kerjaya pertanian dan kemahiran

kebolehpasaran kepada para pelajar.

Di samping tenaga pengajar kursus pertanian, pengetahuan kerjaya pelajar

biasanya dikaitkan dengan peranan kaunselor. Dapatan kajian boleh membantu

kaunselor memastikan kursus yang diambil oleh pelajar adalah selari dengan minat

pelajar tersebut. Ini akan terjadi sekiranya ujian minat kerjaya dijalankan oleh kaunselor

kolej vokasional. Selain itu, melalui dapatan kajian ini juga diharapkan kaunselor akan

menyedari tahap efikasi kendiri pelajar yang berbeza dan mereka boleh berperanan

untuk meningkatkannya dengan memberi pengetahuan dan pengalaman kepada pelajar

terhadap komponen-komponen efikasi kendiri dalam pemilihan kerjaya yang terdiri

daripada penilaian diri, maklumat pekerjaan, matlamat pilihan, perancangan dan

penyelesaian masalah.

Hasil daripada dapatan kajian ini diharapkan dapat dijadikan panduan kepada

pengarah kolej vokasional atau pentadbir kolej vokasional dalam menentukan aspek

penting yang perlu diberi keutamaan dalam perancangan strategik di peringkat kolej.

Pengarah kolej juga dapat mengetahui sama ada proses pengajaran dan pembelajaran

telah dijalankan dengan sempurna atau sebaliknya. Dengan itu, mudah bagi pihak

pengarah untuk merancang dan melaksanakan program-program ke arah kecemerlangan

pendidikan khususnya dalam bidang pertanian.

Sebagai ibu bapa, mereka seharusnya menyokong dan menggalakkan anak-anak

mereka bekerja di bidang pertanian kerana bidang ini juga boleh mendatangkan

pendapatan yang lumayan jika diusahakan dengan bersungguh-sungguh. Oleh itu, hasil

kajian ini juga diharap dapat memberi kesedaran kepada ibu bapa bahawa setiap anak

mempunyai kecenderungan minat kerjaya yang berlainan. Sikap negatif ibu bapa

terhadap bidang pertanian perlu dikikis agar pelajar yang berminat dalam kerjaya

pertanian dapat meneruskan cita-cita mereka tanpa ada halangan daripada ibu bapa.

Dapatan kajian juga penting kepada pihak yang terlibat dalam merancang dan

menggubal kurikulum pertanian untuk kolej vokasional. Kesedaran tentang kurikulum

yang diimplimentasi sepatutnya mengandungi elemen pemupukan minat, efikasi kendiri

dan kemahiran kebolehpasaran. Objektif bidang pertanain di kolej vokasional telah

tercapai atau belum juga akan diketahui dan penelitian semula terhadap kurikulum di

kolej vokasional pertanian mungkin perlu dijalankan untuk memperbaikinya atau

memperbaharuinya agar pelajar kursus pertanian akan memilih kerjaya di bidang

pertanian setelah tamat belajar.

1.9 Batasan Kajian

Kajian ini hanya melibatkan pelajar kolej vokasional yang mengikuti kursus dalam

bidang pertanian yang ditawarkan oleh kolej vokasional di Semenanjung Malaysia.

Pelajar yang terlibat dalam kajian ini mempelajari salah satu daripada kursus dalam

bidang pertanian iaitu Agroindustri Tanaman, Agroindustri Ternakan Poultry,

Agroindustri Ternakan Ruminan, Hortikultur Hiasan, Landskap, Mekanisasi Agro,

Pemprosesan Hasil Pertanian dan Akuakultur. Pelajar ini merupakan pelajar tahun akhir

pada tahun 2016. Oleh itu, hasil kajian hanya benar terhadap populasi sasaran kajian

dan tidak dapat digeneralisasi kepada lokasi dan populasi berlainan. Pemilihan sampel

kajian ini adalah mengambil kira bahawa lepasan pelajar kolej vokasional ini

berpeluang untuk berkecimpung dalam alam pekerjaan bidang pertanian dan menjadi

usahawan tani selepas mereka tamat belajar selepas dianugerahkan dengan Diploma

Kemahiran Malaysia (DKM). Kursus empat tahun ini juga mampu memupuk kesediaan

pelajar ke alam pekerjaan seterusnya kecenderungan pelajar ini untuk menjadi

usahawan tani. Oleh itu, mereka seharusnya telah bersedia dalam mengenali

kecenderungan minat kerjaya dalam bidang pertanian, efikasi kendiri dan kemahiran

kebolehpasaran yang ada pada diri mereka.

1.10 Definisi Operational

Definisi operational menjelaskan maksud bagi perkataan yang digunakan dalam kajian.

Terdapat beberapa definisi atau istilah yang digunakan oleh penyelidik dalam kajian ini

bagi menerangkan sesuatu perkara dengan lebih jelas selari dengan makna atau maksud

yang hendak diutarakan.

1.10.1 Pelajar Kolej Vokasional

Pelajar kolej vokasional dalam kajian ini ialah pelajar tahun akhir kolej vokasional

pertanian di Malaysia. Pelajar-pelajar ini sedang mempelajari salah satu kursus

pertanian yang terdapat di kolej vokasional iaitu kursus Agroindustri Tanaman,

Agroindustri Ternakan Poultry, Agroindustri Ternakan Ruminan, Hortikultur Hiasan,

Landskap, Mekanisasi Agro, Pemprosesan Hasil Pertanian dan Akuakultur. Bidang

pertanian merupakan salah satu kurikulum pendidikan di kolej vokasional pertanian

yang menawarkan kursus-kursus dalam bidang pertanian oleh Kementerian Pendidikan

Malaysia di bawah seliaan Bahagian Pendidikan Teknikal dan Vokasional (Bahagian

Pendidikan Teknikal dan Vokasional, 2016).

1.10.2 Bidang Pertanian

Di dalam kajian ini bidang pertanian merujuk kepada lapan kursus yang ditawarkan di

kolej vokasional pertanian di seluruh Malaysia. Kursus tersebut ialah Agroindustri

Tanaman, Agroindustri Ternakan Poultry, Agroindustri Ternakan Ruminan, Hortikultur

Hiasan, Landskap, Mekanisasi Agro, Pemprosesan Hasil Pertanian dan Akuakultur

(Bahagian Pendidikan Teknikal dan Vokasional, 2016).

1.10.3 Pemilihan Kerjaya

Pemilihan kerjaya ialah jenis pekerjaan yang akan diceburi oleh pelajar tahun akhir

kolej vokasional. Setiap individu ataupun pelajar mempunyai keinginan tersendiri

berhubung dengan jenis pekerjaan yang akan diceburi. Bagi individu, keinginan

terhadap sesuatu pekerjaan mempunyai makna psikologi dan sosiologi yang penting dan

boleh dipercayai. Keinginan inilah yang akan mempengaruhi individu dalam membuat

pemilihan kerjaya (Holland, 1996).

1.10.4 Minat Kerjaya dalam Bidang Pertanian

Menurut Sidek (2002), minat akan mendorong seseorang untuk memberi perhatian

kepada seseorang, benda atau kegiatan. Minat dapat mendorong dan membantu pelajar

untuk mengikuti atau memahami apa yang dipelajarinya. Pelajar yang mempunyai

minat akan mendorong mereka untuk berusaha sehingga berjaya. Mengikut Crede dan

Kuncel (2008) minat adalah sesuatu perkara penting dalam pendidikan sebagai

matlamat atau proses iaitu sebagai objektif. Minat seseorang itu boleh menentukan apa

yang hendak dilakukannya. Menurut Holland (1996), minat kerjaya merupakan ekspresi

personaliti individu. Dalam konteks kajian ini, penyelidik ingin melihat minat kerjaya

dalam bidang pertanian pelajar kolej vokasional pertanian berdasarkan faktor dalaman

dan juga faktor luaran. Faktor dalaman adalah motivasi diri, pengetahuan dan keyakinan

diri pelajar. Faktor luaran pula adalah keluarga, pensyarah dan rakan sebaya.

1.10.5 Efikasi Kendiri

Paulsen dan Betz (2004) mendefinisikan efikasi kendiri sebagai kepercayaan seseorang

tentang kompetensi yang dimiliki terhadap tingkah laku yang diperlukan dalam kerjaya

yang akan dipilih. Tingkah laku tersebut terdiri daripada penilaian diri, maklumat

pekerjaan, matlamat pilihan, perancangan dan penyelesaian masalah. Nan Zhang (2005)

mendapati efikasi kendiri dalam pemilihan kerjaya lebih memberi maksud kepada

kaedah mengumpul maklumat kerjaya, menyelesaikan masalah kerjaya dan membuat

pilihan kerjaya. Kajian ini mengambil kira efikasi kendiri sebagai perasaan keyakinan

seseorang pelajar terhadap kerjaya yang akan dipilih oleh mereka untuk diceburi selepas

tamat belajar. Perasaan keyakinan ini melibatkan lima perkara iaitu penilaian diri sendiri,

maklumat pekerjaan yang telah mereka peroleh, matlamat pilihan yang mereka buat,

perancangan dan penyelesaian masalah. Sejauh mana keyakinan mereka terhadap lima

perkara tersebut yang boleh menjuruskan kepada tahap efikasi kendiri yang rendah,

sederhana atau tinggi diukur menggunakan Career Decision Self Efficacy Scale (CDSE-

SF) oleh Betz dan Taylor yang dikemaskini pada tahun 2006.

1.10.6 Kemahiran kebolehpasaran

Terdapat beberapa definisi untuk menjelaskan maksud kemahiran kebolehpasaran.

Gainer (1998) mendefinisikan kemahiran kebolehpasaran sebagai merangkumi tiga

perkara iaitu; (i) ketrampilan individu yang meliputi kemahiran komunikasi, kemahiran

kompeten dan kemahiran berbudaya; (ii) kemahiran kebolehpercayaan individu yang

meliputi pengurusan individu, beretika dan kematangan vokasional; (iii) kemahiran

pengubahsuaian ekonomi yang merangkumi kemahiran menyelesai masalah, kemahiran

belajar dan pembangunan kerjaya. The Conference Board of Canada (CBC, 2002)

mendefinisikan kemahiran kebolehpasaran sebagai satu istilah yang digunakan untuk

menjelaskan kemahiran dan juga kualiti individu yang dikehendaki oleh para majikan

terhadap pekerja baru apabila mereka mula bekerja.

Dalam kajian ini, kemahiran kebolehpasaran yang dimaksudkan ialah

kemahiran-kemahiran yang perlu ada pada pelajar kolej vokasional pertanian sebagai

persediaan untuk memenuhi dan melengkapkan keperluan pekerjaan yang bakal

diceburi dalam bidang pertanian. Kemahiran kebolehpasaran pelajar dalam kajian ini

adalah berdasarkan sembilan elemen kemahiran iaitu kemahiran komunikasi, kemahiran

kerja berpasukan, kemahiran kepimpinan, kemahiran keusahawanan, kemahiran etika

dan moral, kemahiran teknologi & maklumat, kemahiran sosial, kemahiran pemikiran

kritikal dan penyelesaian masalah serta kerohanian. Sembilan elemen kemahiran

kebolehpasaran ini diadaptasi daripada definisi kemahiran kebolehpasaran oleh

Secretary’s Commission on Achieving Necessary Skills (SCANS) yang dikeluarkan

pada tahun 2002.

1.10.7 Kecenderungan Menjadi Usahawan Tani

Pembolehubah bersandar bagi kajian yang dijalankan adalah kecenderungan menjadi

usahawan tani. Kecenderungan keusahawanan digambarkan sebagai faktor motivasi

yang mempengaruhi individu untuk meneruskan sesuatu hasil keusahawanan (Hisrich,

Peters dan Shephard, 2008). Kecenderungan terhadap keusahawanan juga ada kaitan

dengan sikap individu terhadap risiko dan berdikari. Seseorang yang mempunyai

kecenderungan keusahawanan yang tinggi akan mempamerkan sikap yang lebih positif

terhadap risiko dan berdikari (Douglas & Shepherd, 2002).

Dalam kajian keusahawanan, terdapat pelbagai konsep yang dikaitkan seperti

sikap (Doughlas & Shepherd, 2002), kecenderungan (Bird & Jelinek, 1988; Stephens &

Auken, 2006) dan motivasi (Segal, Borgia & Schoenfeld, 2005). Kecenderungan

keusahawanan dikaji kerana ia mempunyai impak yang penting dalam mempengaruhi

keputusan seseorang itu untuk menjadi usahawan. Menurut Bird dan Jelinek (1988),

kecenderungan keusahawanan dilihat sebagai hubungan di antara usahawan sebagai

individu dan bagaimana sesuatu usaha itu dirangka. Sebagai contoh, jika seseorang

individu itu telah mempunyai keinginan untuk menjadi usahawan, mereka pastinya

mempunyai niat atau rancangan tentang jenis perniagaan yang bakal diusahakan,

bagaimana cara untuk mendapatkan modal dan lain-lain yang berkaitan dengan

perniagaan yang ingin dijalankan. Walaupun ia masih hanya dianggap sebagai niat,

tetapi ia berlaku disebabkan oleh kecenderungan keusahawanan yang sedia ada dalam

diri seseorang itu.

Kecenderungan terhadap keusahawanan juga berkaitan dengan sikap individu

berkenaan terhadap risiko dan berdikari. Seseorang yang mempunyai kecenderungan

keusahawanan yang tinggi akan mempamerkan sikap yang lebih positif terhadap risiko

dan lebih berdikari (Douglas dan Shepherd, 2002). Kecenderungan keusahawanan

adalah penting dalam menentukan sama ada seseorang itu berminat terhadap bidang

perniagaan. Kecenderungan adalah condongan bakat dan minat untuk melakukan

sesuatu yang diingini serta membantu kepada pemupukan sikap dan sifat sesuatu

kerjaya. Kecenderungan keusahawanan dapat dibentuk menerusi proses pendidikan dan

latihan yang sistematik (Zaidatol Akmaliah & Habibah 1997; Kent 1980; Ahmad 1976).

Dalam kajian ini, kecenderungan menjadi usahawan tani memfokuskan kepada lima

domain iaitu keinginan, kreativiti dan inovasi, kawalan lokus dalaman, kesediaan

mengambil risiko dan keinginan autonomi yang merupakan sebahagian daripada sifat-

sifat dan ciri-ciri yang diperlukan untuk menjadi usahawan tani yang berjaya.

1.11 Rumusan

Secara umumnya, sektor pertanian kini menghadapi pelbagai isu dan cabaran dalam

memenuhi permintaan yang semakin meningkat untuk makanan yang mampu dibeli,

sihat dan selamat. Isu utama yang dihadapi dalam sektor pertanian adalah produktiviti

yang rendah, sokongan institusi yang kurang cekap, tenaga kerja yang tidak mencukupi

dan berkemahiran rendah. Menurut Laporan Rancangan Malaysia Ke-10 (2015),

menyatakan bahawa tenaga kerja dalam sektor pertanian adalah seramai 1.6 juta orang

pekerja atau 11.6 % daripada jumlah keseluruhan guna tenaga pada tahun 2014 dan

hanya terdapat 1.7% sahaja pekerja mahir dalam sektor pertanian. Justeru itu,

peningkatan bilangan pekerja mahir dan penambahan bilangan usahawan tani amat

diperlukan untuk meningkatkan produktiviti dan memodenkan sektor pertanian.

Tujuan kajian ini adalah untuk untuk mengenal pasti hubungan antara minat

kerjaya dalam bidang pertanian, efikasi kendiri dan kemahiran kebolehpasaran pelajar

kolej vokasional dengan kecenderungan menjadi usahawan tani. Dalam kajian ini,

beberapa teori dan model telah dijadikan asas untuk menentukan pembolehubah-

pembolehubah yang berkaitan. Pembolehubah bebas terdiri daripada tiga elemen.

Pertama ialah ialah minat kerjaya dalam bidang pertanian. Minat kerjaya pertanian

adalah merujuk kepada teori pemilihan kerjaya Holland (1996), teori perkembangan

kerjaya Super (1971) dan teori perkembangan kerjaya Ginzbeg (1972). Sebelum

menceburi sebarang bidang kerjaya, minat menjadi salah satu elemen penting dalam

menentukan hala tuju kerjaya seseorang individu sama ada di sekolah rendah, menengah,

institusi kemahiran, politeknik, mahupun pusat pengajian tinggi awam atau swasta.

Pembolehubah bebas kedua dalam kajian ini ialah efikasi kendiri. Menurut Betz

(2004) efikasi kendiri yang dibentuk daripada teori efikasi kendiri Bandura (1977) dan

teori kematangan kerjaya Crites (1978) boleh mengekalkan pemilihan kerjaya yang

dipilih oleh individu tertentu. Efikasi kendiri mengandungi lima elemen iaitu penilaian

diri, maklumat pekerjaan, matlamat pilihan, perancangan, dan penyelesaian masalah

(Betz, Klein & Taylor, 2006). Seterusnya, pembolehubah bebas ketiga ialah kemahiran

kebolehpasaran yang berpandukan teori modal insan Schultz (1963). Teori ini

menekankan bahawa peningkatan pendidikan, pengetahuan dan peluasan buruh yang

lebih produktif dalam kalangan pelajar merupakan suatu pelaburan modal insan. Para

pelajar diharapkan mempunyai kemahiran kebolehpasaran dalam diri disamping

kemahiran teknikal supaya lebih trampil dalam dunia pekerjaan. Terdapat sepuluh

elemen dalam kemahiran kebolehpasaran yang sudah dikenal pasti kepentingannya di

mana-mana agensi pekerjaan dan majikan (SCANS, 2002). Elemen-elemen yang

terlibat ialah kemahiran ialah kemahiran komunikasi, kemahiran kerja berpasukan,

kemahiran kepimpinan, kemahiran keusahawanan, kemahiran etika dan moral,

kemahiran teknologi & maklumat, kemahiran sosial, kemahiran pemikiran kritikal dan

penyelesaian masalah dan kerohanian.

Pembolehubah bersandar bagi kajian yang dijalankan adalah kecenderungan

menjadi usahawan tani. Kecenderungan untuk menjadi usahawan dipengaruhi oleh

pelbagai faktor yang bertindak ke atas seseorang individu untuk meneruskan kerjaya

dalam bidang keusahawanan (Hisrich, Peters & Shephard, 2008). Pendekatan kajian ini

terhadap kecenderungan menjadi usahawan tani memfokuskan kepada lima domain

iaitu keinginan, kreativiti dan inovasi, kawalan lokus dalaman, kesediaan mengambil

risiko dan keinginan autonomi yang merupakan sebahagian daripada sifat-sifat dan ciri-

ciri yang diperlukan untuk menjadi usahawan tani yang berjaya.

Seterusnya, pembolehubah moderator terdiri daripada demografi pelajar.

Pembolehubah moderator merupakan pebolehubah ketiga yang memberi kesan ke atas

pekali korelasi antara pebolehubah tidak bersandar dan pembolehubah bersandar namun

pembolehubah moderator hanya sekadar mengubah kekuatan hubungan antara

pembolehubah tersebut tetapi tidak membentuk perkaitan (Noraini, 2010). Dalam kajian

ini, penyelidik memilih domain jantina, kekerapan penerimaan maklumat kerjaya,

bidang pengkhususan, pekerjaan bapa dan pendapatan bapa yang mempengaruhi

kecenderungan menjadi usahawan tani dalam kalangan pelajar kolej vokasional.

Kajian ini hanya melibatkan pelajar tahun akhir kolej vokasional yang mengikuti

kursus dalam bidang pertanian yang ditawarkan oleh kolej vokasional di Semenanjung

Malaysia. Pelajar yang terlibat dalam kajian ini mempelajari salah satu daripada kursus

dalam bidang pertanain iaitu Agroindustri Tanaman, Agroindustri Ternakan Poultry,

Agroindustri Ternakan Ruminan, Hortikultur Hiasan, Landskap, Mekanisasi Agro,

Pemprosesan Hasil Pertanian dan Akuakultur . Pelajar ini merupakan pelajar tahun akhir

pada tahun 2016. Oleh itu hasil kajian hanya benar terhadap populasi sasaran kajian dan

tidak dapat digeneralisasi kepada lokasi dan populasi berlainan.




